
Mirëdita ministër Xhemaili, kryetar i komunës Lika, mysafirë të nderuar.  Është kënaqësi e 
madhe që sot jam këtu për hapjen e Këndit Amerikan të ri. Dua të theksoj se jemi këtu në 
540 vjetorin e vdekjes së Gjergj Kastriot Skenderbeut, figures të madhe historike, të njohur 
në gjithë botën.  Mendoj se i përgjigjet rastit që kjo ditë e përkujtimit të Skenderbeut është 
edhe dita e hapjes së  kësaj qendre multi-kulturore. 
 
Ky Kënd Amerikan është i treti në Maqedoni i dedikuar të bashkojë nerëzit e kulturave të 
ndryshme.  Këndet e tjera, në Shkup dhe në Manastir, pranojnë nga 10,000 vizita në vit.  
Shpresoj se po aq njerëz nga Tetova, Gostivari dhe komunat e tjera në rajon do ta vizitojnë 
Këndin Amerikan të ri.  Posaçërisht shpresoj se studentët dhe nxënësit e shkollave të mesme 
do ta shfrytëzojnë këtë Kënd si burim të dobishëm, sidomos për të mësuar për Shtetet e 
Bashkuara dhe për të përmirsuar anglishten.   
 
Kam nderin që sot të marr pjesë në hapjen zyrtare të Këndit Amerikan në Tetovë.  Ndoshta 
vënduat re se nuk flas për Këndin “tonë”.  Kjo është për arsye se Këndi Amerikan nuk 
është produkt i Ambasadës të SHBA, por partneritet.  Këndi Amerikan në Tetovë është frut 
i një bashkëpunimi të vërtetë mes Ministrisë për Kulturë, Komunës të Tetovës, Shtëpisë të 
Kulturës, OJQ Aurora dhe Ambasadës të SHBA.  Të gjithë të involvuarit mund të ndjehen 
krenar për atë që kemi arritur së bashku. 
 
Dhe çka është ajo që e kemi arritur? Me këtë Kënd Amerikan  ne ofrojmë një vend ku 
nëpërmjet librave dhe internetit njerëzit e të gjitha moshave mund të eksplorojnë dhe 
zbulojnë atë që i intereson.   
 
Dikush mund të vijë për hulumtime lidhur me projekte shkollore apo univerzitare.  Dikush 
tjetër mund të vijë për të zgjedhur libër dhe për të lexuar.  Dikush mund të vijë për t’u 
takuar me të tjerë që janë të interesuar për Shtetet e Bashkuara apo për të ushtruar 
anglishten.  Çfarëdo që të jetë shkaku i vizitës, ata që vijnë në Këndin Amerikan do të 
gjejnë derën e hapur, mirëseardhje dhe pasuri të burimeve.   
 
Tetova sot i bashkangjitet rrjetit të pasur të më tepër se 300 Këndeve Amerikane anembanë 
botës me qindra mijëra anëtarë.  Secili prej jush që jeni këtu sot, dhe të gjithë ata që do të 
bëhen anëtarë të Këndit Amerikan- apo vetëm do ta vizitojnë atë- mund të presin shumë 
kënaqësi dhe njohuri të reja.  Edhe ju do të keni kontribut për arsye se Këndi Amerikan 
është shumë më tepër se një vend i mirë me libra dhe pajisje në dispozitë të publikut.  Këndi 
Amerikan është vend ku njerëzit takohen, këmbejnë ide, ndjekin prezentim apo ndoshta 
edhe mbajnë prezentim! 
 
Ky Kënd i ri Amerikan është fillim i përshtatshëm i Vitit të Ri që shpresoj se do të sjell 
lumturi dhe prosperitet për të gjithë.  Ju faleminderit.   
 
 

 
 


